
Ed. 175. Frumvarp.
til laga um viðauka við lög 22. nóvember 1907 

um bæjarstjórn i Hafnarfirði.
Eins og það var samþykt við 2. umr. í Ed.

1. gr.
Þeir, sem kosnir eru utan bæjarstjórnar samkvæmt lögum 22. nóv. 1907 

um bæjarstjórn i Hafnarfirði, 15. og 16. gr., til þess að taka sæti í byggingarnefnd og 
hafnarnefnd kaupstaðarins, skulu skyldir að taka við kosningu; þó gilda sömu 
synjunarástæður og sama starfstimatakmörkun fyrir þá og fyrir bæjarfulltrúa 
samkvæmt nefndum lögurn.

2. gr.
Með bygglngarsamþykt, sem bæjarstjórnin semur fyrir kaupstaðinn og 

stjórnarráðið staðfestir, má fela byggingarnefnd að annast byggingarmálefni kaup- 
staðarins undir yfirstjóm bæjarstjórnar. í byggingarsamþyktina má setja fyllri 
ákvæði um byggingarmál kanpstaðarins en þá eru i lögum, ákveða sektir fyrir 
brot og setja reglur um greiðslu þess kostnaðar, sem af ákvæðum samþyktarinn- 



ar leiðir; svo má og ákveöa hæflleg gjöld fyrir leyfi þau, sem bæjarstjórn eöa 
byggingarnefnd veitir. Nú er byggingarfulltrúi skipaður samkvæmt byggingar- 
samþykt, og má þá ákveða hæfileg gjöld fyrir þau störf hans, sem hann leysir 
af hendi sem byggingarfulltrúi í þarfir einstakra manna eftir beiðni þeirra. Gjöld 
fyrir byggingarleyfl og störf fyrir einstaka menn skulu hafa lögtaksrétt og renna 
þau í bæjarsjóðinn. Ef lóðareiganda þykir rétti sínum hallað með úrskurði bæj- 
arstjóruar eða byggingarnefndar í byggingarmáli, má hann skjóta honum til 
stjórnarráðsins.

3- gr.
Til þess að kaupstaðurinn hér eftir geti orðið bygður eftir ákveðinni 

reglu, ber bæjarstjórninni eða byggingarnefnd eftir byggingarsamþykt að ákveða, 
hvar auð svæði eigi að vera og hvar leggja skuli stræti; í því skyni skal bæjar- 
stjórn, á þann hátt, sem nánar skal ákveðið í byggingarsamþykt kaupstaðarins, 
gjöra skýrslu um lóðir þær, sem þegar eru bygðar, og rita þær ásamt skýrslum 
um lóðir, sem siðar verði bygðar, í sérstaka bók, sem útvega skal á kostnað 
bæjarsjóðs.

4. gr.
Hver sá, sem ætlar að byggja hús að nýju, breyta húsi eða gera önnur 

mannvirki á lóð sinni, skal, áður en hann byrjar á því, fá skrifleg ákvæði bæjar- 
stjórnar, eða byggingamefndar samkvæmt byggingarsamþykt, um það, hvort 
hann megi byggja-og á hvern hátt; enda skulu ákvæði þessi látin í té innan 
hæfilegs tima frá því þeirra var beiðst, eftir þvi, sem nánara skal ákveðið í 
byggingarsamþykt kaupstaðarins.

Sá, sem byrjar á umræddri smiði eða mannvirkjum, áður en byggingar- 
leyfi er fengið eða brýtur á móti reglum þeim, sem settar eru i sliku leyfi, greiði 
4 til 100 kr. sekt til bæjarsjóðs; ef ytírsmiður stendur fyrir verkum, sætir hann 
sömu sektum; hinn fyrnefndi verður einnig að sæta þvi, að húsið eða mann- 
virkið sé rifið niður á hans kostnað, að því leyti sera það er ekki lagað eftir 
þeim reglum, sem settar hafa verið eða fylgja hefði átt að áliti bæjarstjórnar 
eða byggingarnefndar samkvæmt byggingarsamþykt.

Ef lögreglustjóri kemst að þvi, að byrjað er á smíði nokkru eða mann- 
virki, sem leyfl þarf til, en það hefir ekki verið útvegað, þá skal hann banna 
að verkum sé haldið áfram, unz leyfið er fengið.

5- gr-
Nú þykir bæjarstjórn þurfa að leggja stræti, breikka eða breyta stefnu 

þess eða þoka einhverju húsi úr stað til betri varnar gegn húsbruna eða til að 
fá greiðari veg um kaupstaðinn, þáskal hver sá, sem á óbygða lóð, sem veit að 
stræti, skyldur til að láta svo mikið af hendi af lóð þessari, sem þurfa þykir til 
þess að strætið verði nógu breitt, og skal einnig sá, sem húsið á, vera skyldur 
til, þegar hann endúrbyggir það, að færa það eins og þarf; þó skuiu þeir fá 
endurgjald fyrir það úr bæjarsjóði; skal bæjarstjórnin, eftir að hún um það hefir 
fengið álit byggingamefndar, meta það eftir stærð og verði alls byggingarsvæðis- 
jna og rýrnun þeirri, sem það hefir orðið fyrir við það, að af þvi hefir verið 
tekið eða hús fiutt til. Sé hlutaðeigandi lóðareigandi eða húseigandi óánægður 



með endurgjald það, sem þannig hefir verið ákveðið, getur hann lagt málið 
undir úrskurð stjómarráðsins.

6. gr.
Með hafnarreglugerð, sem stjórnarráðið gefur út fyrir kaupstaðinn eftir 

tillögu bæjarstjórnar, má fela hafnarnefnd að annast hafnarmálefni kaupstaðarins 
undir yfirstjórn bæjarstjórnar. í hafnarreglugerðina má setja ákvæði um lögreglu 
á höfninni og um notkun hennar og hafnarmannvirkja; svo má og ákveða þár 
gjöld til hafnarsjóðs fyrir notkun hafnarinnar og hafnarmannvirkja og sektír fyrir 
brot alt að 400 kr. er renna i sama sjóð.

7. gr.
Nú ákveður bæjarstjórnin að koma á vatnsveitu i pípum neðanjarðar til 

Hafnarfjaiðar og um kaupstaðinn, og skulu þá landéigendur á því svæði, þar 
sem bæjai-stjórnin ákveður, að vatnsveitan skuli vera, skyldir til að láta í té 
nægilegt vatn úr uppsprettum, ám og brunnum í landareign þeirra, þó svo, að 
þeir séu eigi með því sviftir nægilegu vatni til heimilisþarfa fyrir þá sjálfa. SVo 
skal þeim og skylt að láta af hendi lóð og landsafnot til hverskyns mannvirkja, 
sem með þarf, til þess að safna vatninu og veita þvi, þar með talið grjóttak, 
malartekja og rista, og að þola þær eignarkvaðir, óhagræði og takmörkun á af- 
notarétti, sem vatnsveitan kann að hafa í för með sér, alt gegn því, að fult 
endurgjald koroi fyrir. Bætur fyrir jarðrask i óræktuðu landi skulu því að eins 
greiddar, að álitið verði, að landeigandi bíði skaða við það.

Verði ekki samkomulag milli bæjarstjórnar annars vegar og landeiganda 
eða lóðareiganda hins vegar um endurgjaldið eða framkvæmd einhvers atriðis, 
þess er að framan greinir, skal eignarnám fram fara. Utan lögsagnarumdæmis 
Hafnarfjarðar skal það framkvæmt af þriggja roanna nefnd, er sker úr þvi, hvað 
táka skuli og ákveður endurgjaldið. í nefndina nefnir bæjarstjórnin einn mann, 
landeigandi annan og stjómarráðið hinn þriðja. Tilnefni landeigandi engan, skal 
dómkveðja mann við varnarþing hans. Innan lögsagnarumdæmis Hafnarfjarðar 
skal eignarnámið framkvæmt af dómkvöddum, óvilhöllum mönnum, sem ekki 
eiga sæti í bæjarstjórn. Bæjarsjóður Hafnarfjarðar greiðir allan matskostnað.

8. gr.
Með reglugjörð, sem bæjarstjórnin semur og stjórnarráöið staðfestir, má 

setja ákvæði um notkun vatnsins, meðferð á vatnsæðunum og um önnur atriði 
viðvikjandi vatnsveitunni, sem nauðsynleg kunna að þykja. I reglugjörðinni má 
ákveða sektir alt að 100 kr. fyrir brot .á móti ákvæðum hennar.

Þegar vatnsveitan er komin til framkvæmdar, má eftir gjaldskrá, sem 
bæjarstjórnin semur og stjórnarráðið staðfestir, leggja alment gjald til bæjar- 
sjóðsins á notendur vatnsins fyrir afnot þess, og skulu gjöld þau hafa lögtáksrétt.

Á þeim svæðum í lögsagnarumdæmi kaupstaðarihs, þar sem bæjarstjórnin 
heflr lagt vatnsæðar til afnota, hefir bærinn einkarétt til að selja neyzluvatn.

9- gr.
Með mál út af brotum þeim, sem getur um í 4. gr., og brotum gegn 

sainþyktum þeim og reglugjörðum, sem settar verða, samkvæmt lögum þeSsum, 
féi- eein um almenn lögregltunál,


